
Rita armla ta’ John Mifsud f’isimha proprio u
bhala mandatarja ta’ imsiefer Joseph mifsud, u
b’digriet tat-12 ta’ April 2012 il-gudizzju gie trasfuz fuq
Raymond Mifsud f'ismu proprju u ghan-nom ta’ huh
imsiefer Joseph Mifsud minflok Rita Mifsud stante
I-mewt taghha fil-mori tal-kawza;

Carmela armla ta’ George Portelli;
Mario Mifsud;

Mary Anne xebba Mifsud;
Tarcisio Mifsud;
Eugenio Mifsud;

Raymond Mifsud;
Ernest Mifsud;
Victoria mart Eugenio Caruana;
Rose xebba Mifsud;
Antida mart Jesmond Bigeni u
Nazzareno Mifsud

Vs

Joseph Buttigieg, u b’digriet tat-12 ta’ Marzu 2013
il-gudizzju gie trasfuz fuq Alan, Gilbert, Donald u Noel
ahwa Buttigieg stante I-mewt tieghu fil-mori tal-kawza;
Camen Buttigieg; u
Gilbert Buttgieg



11-Qorti,
Rat i¢-Citazzjoni li permezz taghha l-atturi, wara li ppremettew:

Ili l-atturi huma proprjetarji ta’ zewg garages li ghandhom il-faccata
taghhom fuq Triq Gorf, ix-Xaghra, Ghawdex u attigwi sewwa mill-lvant kif
wkoll minn nofsinhar ma’ proprjeta” tal-konvenuti;

Illi ricentament l-istess konvenuti bdew jaghmlu xogholijiet ta” skavazzjoni u
kostruzzjoni fil-proprjeta’ taghhom 1i tigi wara l-garages hawn fuq
imsemmija u fl-ezekuzzjoni tal-istess xogholijiet taghhom, l-istess konvenuti
geghdin jippermettu u jhallu haddiema minnhom imqabda biex jghaddu
permezz ta’ “heavy plant machinery” minn spazju li minn Triq Ghorf,
Xaghra, Ghawdex jizbokka ghal gol proprjeta” tal-istess konvenuti liema
spazju huw wiehed dejjaq, angolat u {'forma tal-ittra “Z”, u li jdur ghal wara
l-istess zewg garages hawn fuq imsemmija;

Il l-istess haddiema mqgabbda mill-konvenuti diga kkawzaw konsenturi fil-
hajt divizorju proprjeta’ tal-atturi bit-trakkijiet, gafef u ngenji ohra tqal u
kbar li kontinwament ghaddejjin minn dan l-ispazju hawn fuq imsemmi;

Ili l-atturi kellhom ukoll il-biza” fondat 1li bl-ingenji kbar u tqal li kienu
geghdin jintuzaw biex jghaddu minn dana l-ispazju kien sejjer jigi kkawzat
lilhom aktar hsara fil-hajt divizorju taghhom;

Illi ghalhekk l-istess atturi kienu kostretti li jitolbu l-hrug tal-opportun
mandat ta’ inibizzjoni kontra l-istess konvenuti fl-ismijiet: “Rita armal ta’
John Mifsud f'isimha u bhala mandatarja tal-imsiefer Joseph Mifsud;
Carmela armla ta” George Portelli" Mario Mifsud; Francis Mifsud; Maryanne
xebba Mifsud; Tarcisio Mifsud; Eugenio Mifsud; Raymond Mifsud; Ernest
Mifsud; Victoria mart Eugenio Caruana; Rose xebba Mifsud, Antida mart
Jesmond Bigeni u Nazzareno Mifsud -vs- Joseph Buttigieg; Gilbert
Buttigieg” (Mandat Nru. 493/1996);

Illi l-istess konvenuti, Jospeh Buttigieg u Gilbert Buttigieg, nonostanti li gew
notifikati bir-rikors ghal hrug tal-opportun mandat ta’ Inibizzjoni u bid-
digriet provizorju tat-tletin (30) ta’” April 1996, li kien fis-sens li l-istess
intimati ghandhom jieqfu milli jghaddu bil-“heavy plant machinery” mill-
passagg imsemmi, dawna xorta wahda baqghu ghaddejjin bix-xogholijiet
taghhom, liema xoghol, anki sahansitra kompla tard bil-lejl u kmieni fil-
ghodu;

Mli dina 1-Onorabbli Qorti tal-Magistrati (Ghawdex), Superjuri Civili bid-
digriet taghha tat-tlieta (3) ta” Mejju 1996, laqghet it-talba tal-istess rikorrenti
ghal hrug tal-opportun mandat ta’ inibizzjoni kontra l-istess intimati b’dan
pero’ illi I-istess mandat huwa limitat ghall-vetturi li jeccedu 1-ghaxar (10)
tunnellati.



Talbu lill-konvenuti jghidu ghaliex m’ghandhiex din il-Qorti:

1.

Tiddikjara li bix-xogholijiet li huma kienu qeghdin jaghmlu bl-uzu ta’
“heavy plant machinery”, l-istess konvenuti diga kkawzaw hsarat fil-hajt
divizorju tal-garage, proprejta’ tal-atturi u li l-istess atturi kellhom raguni
valida li minhabba l-biza" fondat taghhom huma jitolbu I-hrug tal-
opportun mandat ta’ Inibizzjoni hawn fuq imsemmi fl-ismijiet: “Rita
Mifsud proprio et nomine vs Joseph Buttigieg et” (Mandat
Numru:493/1996), dekretat definittivament fit-tlieta (3) ta” Mejju 1996;

Konsegwentament tinibihom b'mod permanenti, kemm lilhom
personalment kif ukoll permezz ta’ haddiema minnhom imgqabbda,
sabiex fl-ezekuzzjoni tax-xogholijiet taghhom huma jiddesistu milli
jghaddu mill-istess spazju hawn fuq deskritt, 1i jizbokka ghat-Triq ta’
Gorf, Xaghra, Ghawdex b'vetturi u makkinarju li ja¢c¢cedu l-ghaxar (10)
tunnellati;

Tiddikjara wkoll illi fl-ezekuzzjoni tal-istess xogholijiet, l-atturi diga
soffrew hsarat fil-hajt divizorju tal-garage, proprjeta” taghhom, li ghandu
l-faccata tieghu fuq Triq Gorf, Xaghra, Ghawdex, kif hawn fuq deskritt;

Tikkundanna lill-istess konvenuti sabiex fiz-zmien qasir u perentorju li
jigi lilhom prefiss, jirrangaw l-istess hsara u dana, jekk hemm bZonn taht
id-direzzjoni ta’ perit li jigi nominat ghall-istess fini;

Fkaz li l-istess zmien jghaddi inutilment, ghaliex l-istess atturi
m’ghandhomx jigu awtorizzati li jaghmlu l-istess xogholijiet huma ghas-
spejjez tal-istess konvenuti u taht id-direzzjoni ta’ perit, jekk hemm
bzonn li ghandu jigi nominat ghall-istess fini.

Bl-ispejjez komprizi dawk tal-Mandat ta” Inibizzjoni Numru: 493/1996 fl-
ismijiet: “Rita Mifsud proprio et nomine vs Joseph Buttigieg et” u bl-
ingunzjoni tal-istess konvenuti ghas-subizzjoni li ghaliha minn issa huma
mharrka.

B'riserva li tigi institwita kawza ghad-disprezz lejn l-ordni ta’ dina I-
Onorabbli Qorti.

Rat id-Dikjarazzjoni tal-fatti tal-atturi debitament ikkonfermata minn
Raymond Mifsud.

Rat in-Nota tal-E¢c¢ezzjonijiet tal-konvenuti li ec¢cepew illi:

1.

Preliminarjament in-nullita” tac-c¢itazzjoni stante li hemm kumulu ta’
azzjoni possessorja (kontjenuta fl-ewwel zewg talbiet) ma dik petitorja
(kontjenuta fit-talbiet 1-ohra);



2. Fil-mertu d-domandi attrici huma nfondati fid-dritt u fil-fatt u dan
ghaliex l-atturi ma ghandhom ebda jedd izommu lill-konvenuti milli
jaghmlu uzu mill-proprjeta” taghhom fil-limiti permessi mil-Ligi izda se
mai hemm biss iljedd li jgaghlu lill-konvenuti jiehdu prekawzjonijiet
sabiex il-proprejta’ tal-atturi ma tigrilhiex hsara;

3. In oltre gieghed jigi kkontestat li 1-konvenuti kkagunaw xi hsarat fil-
proprjeta’ tal-atturi;

Salvi eccezzjonijiet ulterjuri fid-dritt u fil-fatt.

Rat id-Dikjarazzjoni tal-fatti tal-istess konvenuti kkonfermata bil-gurament
ta’ Joseph Buttigieg.

Rat in-Nota tal-Ec¢cezzjonijiet ulterjuri tal-konvenuti, ppresentata fis-17 ta’
Gunju 2015, u dana wara d-debita awtorizzazzjoni ta” din il-Qorti moghtija
permezz tad-digriet tad-9 ta” Gunju 2015.

Rat id-digriet taghha tat-30 ta” April 1998 li bih ordnat l-allegazzjoni tal-atti
tal-Mandat ta” Inibizzjoni Nru. 493/1996 fl-ismijiet “Rita Mifsud pro et noe
et.vs Joseph Buttigieg et.”

Rat id-digriet taghha tat-22 ta’ Ottubru 2010 li bih gie nominat 1-A.I.C.

Valerio Schembri “sabiex jirrelata dwar il-kobor u I-piz ta” trakkijiet li jistghu
jghaddu mill-entrata mertu tal-kawza.”

Rat ir-relazzjoni tal-istess perit, ppresentata fit-23 ta” Novembru 2011 u
minnu mahlufa fl-istess gurnata.

Rat ir-risposti ghad-domandi in eskussjoni tal-istess perit Schembri
ppresentati fl-14 ta’ Gunju 2012.

Rat in-Nota tal-atturi tal-11 ta’” Gunju 2013 1i biha rtiraw it-tielet, ir-raba u I-
hames talba taghhom.

Rat id-digriet taghha tat-28 ta” Gunju 2013 fejn innominat lill-A.1.C. Shawn
Micallef sabiex jigi stabilit jekk saritx hsara fil-fond tal-atturi.

Semghet lill-istess perit jirrelata vebalment dwar il-konkluzjonijiet peritali
tieghu fl-udjenza tal-1 ta” Novembru 2013.

Rat id-digriet taghha tad-9 ta’ Gunju 2015 fejn halliet il-kawza ghal-lum
ghas-sentenza.

Rat in-Noti tal-Osservazzjonijiet rispettivi tal-kontendenti.

Ikkunsidrat:



Illi permezz ta” din il-kawza l-atturi qed ifittxu li jzommu lill-konvenuti milli
jippermettu vetturi ta’ certa kobor u tunellagg jghaddu minn entrata fil-
proprjeta’ taghhom li tmiss ma’” dik tal-atturi, u dana minhabba I-biza li
dawn jistghu jikkagunaw hsara fil-bini taghhom. Originarjament talbu wkoll
li jigi likwidat lilhom il-kumpens ghad-danni gia kkagunati, imma it-talbiet
relativi gew irtirati fil-mori tal-kawza.! Din il-kawza saret wara li 1-Qorti
kienet lagghet talba tal-istess atturi ghall-hrug ta” Mandat ta’ Inibizzjoni biex
vetturi ta’ izjed minn ghaxar tunellati ma jghaddux minn din l-entrata.?

Bl-ewwel ec¢cezzjoni taghhom il-konvenuti jeccepixxu l-kumulu tal-petitorju
mal-possessorju. Imma din l-e¢¢ezzjoni, kif jammettu l-istess konvenuti fin-
Nota tal-Osservazzjonijiet taghhom, illum ma fadlilhiex rilevanza, wara li 1-
atturi cedew it-talbiet dwar il-kumpens ghad-danni.

Permezz tal-ewwel talba taghhom, l-atturi ged jitolbu li jigi dikjarat li giet
ikkagunata hsara fil-bini taghhom bil-vetturi ta’ ¢ertu kobor li I-konvenuti
ppermettew li jghaddu mill-entrata in kwistjoni, biex isiru xogholijiet edilizji
fil-proprjeta’ tal-konvenuti ‘1 gewwa minn din l-entrata. Il-perit Shawn
Micallef 1i gie nominat sabiex jara kienitx saret hsara fil-fond tal-atturi,
rrelata li kien sab konsentura fil-hajt tal-faccata tal-garage tal-atturi li mhux
necessarjament kienet giet ikkagunata minn xi daqqa ta” vettura kbira li
setghet laqtghet il-hajt. Dan ghaliex fil-fehma tieghu f'dik il-parti tal-hajt, il-
bini ma sarx skond is-sengha u l-arti, ghax il-gebel kien fil fuq fil, li maz-
zmien jista’ anke jserrah wahdu. Madankollu kien kategoriku li fil-hajt
kienet tidher daqqa li kienet ilha li saret xi zmien, u l-probabilita” kienet li
din saret minn xi vettura kbira li laqghet il-hajt hija u diehla mill-entrata tal-
konvenuti.?

Bit-tieni talba taghhom l-atturi jridu li I-konvenuti jigu mizmuma milli jhallu
vetturi ta” ¢ertu kobor jghaddu mill-entrata taghhom biex ja¢ccedu ghall-
proprjeta’ tal-konvenuti wara l-garage tal-atturi. Fl-e¢¢ezzjoni ulterjuri
taghhom tas-17 ta’ Gunju 2015, il-konvenuti jghidu li mhux moghti lill-atturi
li jitolbu l-perpetwazzjoni ta” Mandat ta” Inibizzjoni minghajr ma jressqu
talba dwar id-dritt sostantiv, u dwar din l-e¢¢ezzjoni jiccitaw diversi sentenzi
fin-Nota tal-Osservazzjonijiet responsiva taghhom.

Intqal f’¢irkostanzi fejn saret talba simili ghat-tieni talba tal-atturi,* illi:
“Fis-sentenza tal-Qorti tal-Appell tas-27 ta~ Novembru 1991 fil-kawza “Aquilina vs

Aquilina” inghad hekk in linea $enerali - ‘Kull mandat kawtelatorju min-natura
tieghu stess, ghandu validita™ u hajja, sakemm u biex il-kreditur ikollu opportunita

! Ara Nota tal-11.06.2013 a fol. 343 tal-process

Z Ara atti tal-Mandat ta’ Inibizzjoni Nru.493/1996

® Ara xhieda tal-perit Micallef tal-1.11.2013 a fol. 347 — 350, u ritratti a fol.391, 392, u ritratti esebit mill-istess
perit a fol. 384 - 389

* Prim’ Awla: Joseph Aquilina et vs Dione Bartolo: 29.09.2011



li jikkonkretizza I-kreditu tieghu f titolu ezekuttiv ......... u jippermetti jesegquixxi
kreditu li b™ hekk ma jkollux bzonn ta” aktar kawtela’.

Kien ghalhekk li saret distinzjoni bejn id-dritt ta” kawtela u cioe™ id-dritt procedurali
u d-dritt sostantiv i huwa haga diversa. U ghalhekk ghax huma distinti, dawn iz-
zewg drittijiet ma jistghux jigu konfuzi u jsiru wiehed.

Fil-kawza ‘Sullivan vs Stivala et’ deciza mill-Qorti tal-Kummer¢ fis-17 ta~ Marzu
1992, kienet saret talba wahda semplici u cioe™ il-konferma ta” mandat kawtelatorju.
Hemm il-Qorti qalet li ma hemm l-ebda fondament legali sabiex issir talba ta" dik ix-
xorta stante li “il-ligi trid li mandati simili jigu msahhin u mwettqa b Citazzjoni, li
tkun allura allacéjata mal-pretensjoni tar-rikorrenti u mhux ma rikonferma ta
digriet ¢ja” moghti.’

Kull meta saru talbiet sabiex qorti tikkonferma mandat ta  inibizzjoni “sic et
simpliciter” il-linja tracéjata mill-Qrati taghna kienet dik ta” cahda ghaliex filwagqt
li I-mandat johrog ghaliex ikun jirrizulta dritt ‘prima facie’, fil-kawza trid issir talba
ghall-pronunzjament gudizzjarju dwar il-mertu tad-dritt innifsu (“Giordmaina vs
Giordmaina” - PA/GV - 7 ta- Novembru 1995 ; “Axisa vs Patiniott” - PA/AM -
21 ta Marzu 1996 ; u “Cuschieri vs Grech noe” — PA/GV - 9 ta™ Jannar 1997).

Fil-kawza “Cassar vs Mallia” (PA/JF - 22 ta™ Mejju 1995) inghad hekk - ‘Li kieku I-
attur strah u llimita ruhu ghall-ewwel talba biss (konferma b mod definittiv tal-
Mandat ta” Inibizzjoni), allura il-konvenut kien ikollu ragun li jeccepixxi n-nullita®
tal-azzjoni attrici. F dan is-sens ukoll inghataw is-sentenzi citati mill-konvenut bhal
“Sullivan vs Stivala et” (13 ta- Marzu 1992) u “Galea vs Gauci” (4 ta~ Ottubru
1993). A differenza ta” dawn id-decizjonijiet, l-attur Zied talba addizzjonali li tindika
kjarament 1i I-bazi tal-azzjoni attrici tohrog mill-fatt li x-xogholijiet de quo kienu
qged isiru fuq proprjeta” komuni ..."

Riferibbilment ghall-kaz tal-lum, din il-Qorti tghid li ghalkemm il-konvenut ma
ressaq l-ebda eccezzjoni fir-rigward tal-ewwel talba, eccezzjoni ta” dik ix-xorta kienet
tigi respinta ghar-raguni li fil-kaz tal-lum jirrizulta li l-ewwel talba attri¢i mhix
distakkata mill-bgija tat-talbiet specjalment it-tieni talba. Fil-kaz tal-lum, l-atturi
talbu mill-qorti affermazzjoni gudizzjarja tal-jedd sostantiv minnhom pretiz mhux
il-kawtela perpetwa u definittiva ta” dritt ‘prima facie’. Li allura jkompli jfisser li
jekk id-dritt sostantiv ikun jirrizulta pruvat skond il-li¢i, hemm allura I-ewwel talba
tkun tista™ tigi akkolta (“Fenech et vs Malta Dairy Products Limited” - PA/RCP -
30 ta” Ottubru 2003).

L-ewwel talba attrici kif dedotta hija proceduralment korretta. Huwa evidenti kemm
mill-premessi kif ukoll mit-talbiet I-ohra li I-iskop tal-atturi bil-presentata tal-azzjoni
ma kienx semplicement sabiex izommu fis-sehh il-Mandat ta" Inibizzjoni Nru.
961/2006, u allura li jestendu d-dritt procedurali li kienu kisbu permezz tad-digriet
tas-26 ta> Gunju 2006, izda riedu li din il-Qorti tippronunzja ruhha dwar id-dritt
pretiz minnhom u cioe" id-dritt sostantiv.”



L-istess fil-kaz in ezami, l-atturi mhumiex semplicement jitolbu
perpetwazzjoni tal-Mandat ta’ Inibizzjoni. Id-dritt sostantiv i jippretendu li
ghandu jigi salvagwardjat huwa dak tal-inkolumita” tal-proprjeta’ taghhom.
Gia gie stabilit li giet ikkawzata hsara, ghalkemm minima, fil-hajt tal-faccata
ta’ dan il-garage billi ntlagghat minn vettura ta’ ¢ertu kobor, bhal dawk
murija fir-ritratti esebiti mill-atturi,® hija u diehla jew hierga mill-entrata tal-
konvenuti. Kien biss ghax gew mizmuma bil-mandat ta” Inibizzjoni mahrug
tit-3 ta” Mejju 1996,° li I-konvenuti provizorjament ma thallewx idahhlu
vetturi ta’ izjed minn ghaxar tunellati mill-entrata in kwistjoni, u b’hekk giet
evitata izjed hsara fil-bini tal-atturi. Il-perit Valerio Schembri li gie nominat
biex jistabilixxi l-kobor u l-piz ta” vetturi li jistghu jghaddu minn din I-
entrata minghajr perikolu ta’ hsara, kkonkluda illi:

“A bazi tal-konstatazzjonijiet i saru in situ, ta’ l-ezerccizzju li ghamel l-esponent
fuq il-pjanta Dok. A u tal-konstatazzjonijiet supra jirrizulta illi mill-entratura
mertu tal-kawza jistghu jghaddu vetturi ta’ kejl ta” 8.00 m tul u 2.5m wisa u ta’ piz
ta’ cirka sittax (16) il-tunellata u jimmanuvraw bla perikolu li jolqtu lill-proprjeta’ li
tiddelinja I-art murija fuq Dettal WW tal-pjanta Dok.A.””

Gie stabilit ghalhekk li minhabba l-konfigurazzjoni tal-art tal-konvenuti u 1-
forma rregolari taghha mhux kull tip u dags ta’ vettura tista’ tghaddi
liberment mill-entrata tal-konvenuti minghajr ma tikkaguna hsara fil-bini
tal-atturi. F'din it-tieni talba taghhom, l-atturi qed jghidu li dawn il-vetturi
m’ghandhomx ikunu ta’ izjed minn ghaxar tunellati u dan kif kien
issugerixxa l-perit ex parte taghhom I-A.I.C. Dimech fl-atti tal-Mandat ta’
Inibizzjoni relattiv, u kif fil-fatt kien gie degretat fl-istess Mandat.® Imma 1-
konvenuti jargumentaw li gialadarba gie stabilit mill-perit tekniku nominat
fil-kawza 1li dawn il-vetturi m’ghandhomx je¢¢cedu s-sittax il-tunellata u
mhux ghaxar tunellati, din it-talba taghhom m’ghandhiex tintlaga” ghax
inkella tkun qed tinghata xi haga ultra petita. Dan pero” mhux il-kaz, ghax I-
istess bhal meta ssir talba ghal ¢ertu ammont u 1-Qorti tillikwida somma
izghar, m’hemm xejn xi jzommha milli tiddecidi li toqghod fuq ir-rizultanzi
tal-perit tekniku, u tordna li vetturi ta’ izjed minn sittax il-tunellata ma
jkunux jistghu jghaddu minn din l-entrata. B'dagshekk zgur li mhux ged
taghti lill-atturi izjed minn dak i talbu.

Ghal dawn il-motivi tiddecidi l1-kawza billi, filwaqt illi tichad 1-e¢¢ezzjonijiet
tal-konvenuti,

1. tilga’ l-ewwel talba u tiddikjara li bix-xogholijiet li l-konvenuti kienu
geghdin jaghmlu bl-uzu ta’ heavy plant machiniery kkawzaw hsarat fil-hajt
divizorju tal-garage proprjeta’ tal-atturi, u li l-istess atturi kellhom raguni

> Ara ritratti a fol.12 -14 tal-process

® Ara atti tal-Mandat ta’ Inibizzjoni Nru.493/1996

" Ara relazzjoni tal-A.1.C, Schembri a fol. 232 -237 tal-process u pjanta Dok.A a fol. 238
® Ara Mandat 493/1996



valida li minhabba l-biza" fondat taghhom huma jitolbu l-hrug tal-
opportun mandat ta” inibizzjoni fl-ismijiet “Rita Mifsud proprio et nomine
vs Joseph Buttigieg et” (Mandat Numru 493/1996), dekretat
definittivament fit-tlieta (3) ta” Mejju 1996; u

2. konsegwentement tilga” wkoll it-tieni talba b’dana pero” li tinibixxi lill-
konvenuti b’'mod permanenti, kemm personalment kif ukoll permezz ta’
haddiema minnhom imgabbda, milli jghaddu mill-entrata ndikata fic-
¢itazzjoni 1i tizbokka fi Triq ta’ Gorf, ix-Xaghra, Ghawdex, b'vetturi li
jeccedu s-sittax(16) il-tunellata.

Bl-ispejjez ta” dawn iz-zewg talbiet u tal-Mandat ta” Inibizzjoni hawn indikat

kontra I-konvenuti, b’dana pero’ li l-ispejjez tat-talbiet 1-ohra li gew irtirati,
jibqghu a karigu tal-atturi.

(ft) Paul Coppini
Magistrat

(ft) Silvio Xerri
D/Registratur

Vera Kopja

Ghar-Registratur



